
Тадқиқотнинг мақсади бўлажак шифокорларни тиббий амалиётга 

тайёрлаш методикасини инновaцион ёндашувлар асосида талабаларнинг 

Тиббий биокимё фанига доир назарий, лаборатория, семинар ва мустақил 

таълим материалларни ўзлаштириш фаоллиги ва кўрсаткичларини оширишдан 

иборат.  

Тиббий биокимё фани ўқитиш методикаси таълими йўналиши 

талабаларни касбий фаолиятга тайёрлашни ташкил этиш ва амалга 

оширишнинг мазмуни Давлат таълим стандарти (ДТС)да, ўқув режа, ўқув 

дастурлари, дарсликлар, ўқув ва методик қўлланмалар ҳамда тавсияномаларда 

ўз ифодасини топган.  

Давлат таълим стандартлари таълимнинг зарур ва етарли даражаси ҳамда 

ўқув юкламалари ҳажмига қўйиладиган асосий талабларни белгилаб беради. 

Таълим олувчилар эгаллаши лозим бўлган билим, кўникма ва малакаларни 

Давлат таълим стандарти белгилаб беради. Шунингдек, Давлат таълим 

стандарти – назорат воситаси сифатида таълим муассасасининг тайёрлов 

йўналишлари шароитларини белгилаб берувчи мезон бўлиб хизмат қилади. 

Давлат таълим стандартининг жорий этилиши натижасида давлат тиббиётчи 

сифатида таълим муассасалари олдига вазифа қўяди. Тиббиёт олий таълим 

муассасаси эса ана шу вазифалардан келиб чиққан ҳолда, қандай билим, 

кўникма ва малакаларни бериши лозимлигини ва уни қандай амалга ошириш 

чора-тадбирларини босқичма-босқич белгилаб олади. Юқоридагиларни 

эътиборга олган ҳолда, тиббиёт олий таълим тизимида ўқитувчиларни 

тайёрлашда таълим мазмунини ифодаловчи Давлат таълим стандарти 

қуйидагиларни белгилаб берган: 

1. Касбий педагогик тайёргарлик ва уни амалга оширишга хизмат қилувчи 

шароитларга нисбатан қўйиладиган умумий талаблар. 

2. Талабанинг ўқув мажбуриятлари ва уларнинг ҳажми. 

3. Касбий педагогик тайёргарлик мазмунини аниқлашда таълим 

муассасасининг академик эркинлиги. 

4. Олий касбий педагогик тайёргарлик йўналишлари (мутахассисликлар) 

рўйхатига қўйиладиган умумий талаблар. 

5. Битирувчиларнинг касбий тайёргарлик даражаси ҳамда мазмунига 

нисбатан минимум талабларни ишлаб чиқиш ва тасдиқлаш тартиби. 

6. Давлат таълим стандарти талабларига амал қилиниши юзасидан давлат 

назоратини олиб бориш қоидалари. 

Ўзбекистон Республикаси Биринчи Президенти И.А.Каримов замонавий 

ахборот ва коммуникaция технологияларини кенг жорий этиш масалаларига 

алоҳида эътибор қаратиб, “Ҳозирги пайтда қайси замонавий соҳа ёки тармоқни 

олмайлик буларнинг барчаси тараққиёти негизида авваламбор 

телекоммуникaция ва ахборот технологиялари турганини энг илғор давлатлар 

ва умуман, дунё тажрибаси мисолида кўриш ва англаш қийин эмас” деб 

таъкидлаган [8, - б. 280]. 

        Ўқитишда замонавий таълим технологияларидан фойдаланишнинг 

зарурий шарти қуйидагилар: биринчидан, ахборот ҳажмининг кўплиги, 

кенглиги ва тезда янгиланиб бораётганлиги; иккинчидан, техник 

тараққиётнинг тезлиги, замонавий асбоб ва анжомлар тез тараққий 

қилаётганлиги; учинчидан, ўқитишнинг турли техник воситалари тараққий 

қилиб бормоқда; тўртинчидан, ташқи таъсирлар, талабалар учун бунданда 

қизиқ телефон, интернет, ижтимоий сайтлар ва ҳ.к.лар мавжуд. Бундай 

таъсирлар бугунги кун дарсларини замон талаби даражасида ўтишни талаб 

қилади.  

Бугунги кунда қўлланилаётган таълим технологиялари шахсга 

йўналтирилган. Замонавий шароитда таълим жараёнининг барча 

имкониятларига кўра, шахсни ривожлантириш, ижтимоийлаштириш ва унда 

мустақил, танқидий, ижодий фикрлаш қобилиятларини тарбиялашга 

йўналтирилиши талаб қилинмоқда. Ўзида ана шу имкониятларни намоён эта 

олган таълим шахсга йўналтирилган таълим деб номланади. 

Ҳозирги замонда ёш авлоднинг компьютер техникасига қизиқиши тиббий 

биокимё фани бўйича анимaция ва мультимедиа яратишга туртки бўлди. Бунда 

талабалар томонидан ўзлаштириши лозим бўлган фан буйича осон ва тез 

кўникма ва малакаларга эга бўлишига олиб келади. Бу ҳолат ўқитувчи ишини 

осонлаштирган бўлади, шу билан бирга талаба учун керакли тажрибаларни 

компьютер ёрдамида ўзи бажариб, мавзуни ўзлаштириш имконини беради [4;  

94-б.]. 

Хулоса қилганда, давлат таълим стандарти тиббиёт олий таълим  

муассасасида ўқитишнинг интерфаол методлари таълим олувчилар билиш 

жараёнига жалб қилинган бўлишлари, улар биладиган ва ўйлаётган нарсаларни 

тушуниш ва фикрлаш имкониятига эга бўлишлари, дарсларда ўқитувчининг 

ўрни қисман талабаларнинг фаолиятини дарс мақсадларига эришишга 

йўналтиришга олиб келишлиги, талабалар билимларини назорат қилишда 

ахборот технологиялардан фойдаланиш яхши самара бериш ҳақидаги 

маълумотлар келтирилган. 

